
Shri Bhutaraja Stotram

శ్రీభూతరాజస్తోత్రమ్ 

ప్రసాదార్థం   సదా నారాయణభూతాఖ్యమాదరాత్ ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧॥
స్మరతాం నియమేనైవ  భూతభీత్యాదిభఞ్జనమ్  ।
వాదిరాజగురోర్దూతం  భూతరాజం నతోఽస్మ్యహమ్ ॥౨॥
గురోర్దక్షిణభాగస్థం   భజతాం భద్రదం  ద్రుతమ్  ।
వాదిరాజగురోర్దూతం  భూతరాజం నతోఽస్మ్యహమ్ ॥ ౩॥
భృతైః  కర్ణవికర్ణాఖ్యైర్యుక్తం     భూతగణైః  సదా ।
వాదిరాజగురోర్దూతం  భూతరాజం నతోఽస్మ్యహమ్ ॥ ౪॥
క్రూరం  ఘోరం తథా శూరం ధనుఃఖడ్గాది  ధారిణమ్ ।
వాదిరాజగురోర్దూతం  భూతరాజం నతోఽస్మ్యహమ్ ॥ ౫॥
ప్రతాపవన్తం  వీరాగ్ర్యం  వీరభద్రోపమం  హృది ।
వాదిరాజగురోర్దూతం  భూతరాజం నతోఽస్మ్యహమ్ ॥౬॥
రక్తామ్బరధరం రమ్యపుష్పమాలాసుశోభితమ్ ।
వాదిరాజగురోర్దూతం  భూతరాజం నతోఽస్మ్యహమ్ ॥ ౭॥
రత్నౌఘవలయోపేతం ముక్తాహారవిభూషితమ్ ।
వాదిరాజగురోర్దూతం  భూతరాజం నతోఽస్మ్యహమ్ ॥౮॥
అర్కాభాఙ్గదసంయుక్తం  రత్నకుణ్డలమణ్డితమ్   ।
వాదిరాజగురోర్దూతం  భూతరాజం నతోఽస్మ్యహమ్ ॥౯॥
ఉత్తుఙ్గతురగారూఢం  ఛత్రచామరసేవితమ్  ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౦॥
దివ్యచన్దనలిప్తాఙ్గం   కస్తూరీతిలకాఞ్చనమ్ ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౧॥

శ్రీభూతరాజస్తోత్రమ్ 

అచిన్త్యాద్భుతసన్మూర్తిం కిరిటోజ్జలమస్తకమ్  ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౨॥
కుబేరకోశాదానీతం దివ్యమౌలీన్దుపార్షదమ్   ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౩॥
మస్తకార్పిత తన్మౌలిం వాదిరాజస్య సన్మునేః ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౪॥
మానేన గురుణా దత్తే నూపరే దధతం ముదా ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౫॥
తస్మాద్ గురోః ప్రసాదస్య  పూర్ణపాత్రం   తపోనిధిమ్ ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౬॥
రక్షకం మహిమాసక్తం సదా సర్వత్ర సర్వదా ।
వాదిరాజగురోర్దూతం  భూతరాజం నతోఽస్మ్యహమ్ ॥ ౧౭॥
వాదిరాజగురోర్దూత  భూతరాజస్తుతిం సదా ।
యః పఠేచ్చిన్తితం క్షిప్రం  భవేత్తస్య న సంశయః ॥ ౧౮॥
శ్రీవాదిరాజహృత్పద్మసంస్థితం   తురగాననమ్ ।
భజామి సతతం సర్వవినుతం చిత్తశుద్ధయే  ॥ ౧౯॥
॥ ఇతి శ్రీభూతరాజస్తోత్రం   సమ్పూర్ణమ్  ॥

